
Confraría de Pescadores de Vilanova 

 

 

 

RESOLUCIÓN DA CONSELLERÍA DO MAR, POLA QUE SE APROBA O PLAN DE XESTIÓN DE 

MARISQUEO DE NOVA INCORPORACIÓN  PARA A CONSERVACIÓN E EXPLOTACIÓN DE 

ANEMONES 2020-2021 NA MODALIDADE DE EMBARCACIÓN CON TÉCNICAS DE 

MERGULLO, PRESENTADO POLA CONFRARÍA DE PESCADORES DE VILANOVA  

 
Antecedentes 
 
1. O día 09/01/2020, tivo entrada no rexistro da sede electrónica da Xunta de Galicia (PE 410A 

2020/41217) a solicitude presentada pola Confraría de pescadores de Vilanova para a 
aprobación dun plan de xestión de nova incorporación, para a explotación de anemone con 
técnicas de mergullo.  

 
2. En data 29/01/2020 a axente de extensión pesqueira emite informe respecto do plan de xestión. 

 
3. O día 29/01/2020, o biólogo de zona emitiu informe respecto do plan de xestión. 

 
4. En data 13/02/2020 a Xefatura Territorial da Consellería do Mar de Vigo emite unha proposta 

favorable. 
 
5. En data 18/02/2020 a Confraría presentou alegacións respecto da proposta da Xefatura 

Territorial. 
 

6. En data 19/06/2020 celebrouse unha xornada técnica específica de valoración dos obxectivos e 
indicadores dos plans de xestión presentados no que se analizaron as posibilidades de mellora 
da viabilidade dos plans presentados e de cuxos resultados deuse traslados ás  entidades  

 
7. O día 09/07/2020 o persoal técnico remite ao Servizo de Xestión dos Recursos Marisqueiros 

unha modificación do apartado de obxectivos do plan presentados inicialmente, en resposta ao 
indicado na xornada de formación do 9/06/2020.Logo de analizar a información achegada 
observáronse deficiencias no contido do apartado que foron comunicadas, sen obter resposta 
 

8. Logo de requirimento do Servizo de Xestión dos Recursos Marisqueiros remitido á entidade o 
02/09/2020, o  18/09/2020 a Confraría de pescadores de Vilanova presenta unha modificación 
dos obxectivos, indicadores e estratexias presentadas inicialmente. 

Consideracións legais e técnicas  

 
1. A Lei 11/2008 de Pesca de Galicia (DOG Núm. 243, do 16/12/2008), establece que a política da 

Administración autonómica terá entre outros obxectivos, en relación coa conservación e a 
xestión dos recursos pesqueiros e marisqueiros, o establecemento e a regulación de medidas 
dirixidas á conservación, á xestión e á explotación responsable, racional e sustentable dos 
recursos mariños vivos. Entre as medidas de conservación e xestión que recolle a dita lei figura 
a adopción, logo de audiencia do sector afectado, de plans de xestión definidos como medidas 
reguladores da actividade pesqueira e marisqueira. 

 
2. O artigo 19 do Decreto153/2019, do 21 de novembro, polo que se regula o réxime de 

conservación e explotación dos recursos marisqueiros e das algas (DOG núm. 233, do 

09/12/2019), define os Plan de xestión de nova incorporación: plan de xestión para recursos, 

ámbitos zonais ou útiles, equipos e técnicas de marisqueo regulamentarios, diferentes aos plans 
plurianuais de xestión aprobados. 

 
O artigo 19 do mencionado decreto regula a presentación dos plans de xestión de nova 
incorporación e establece que os mesmos permitirán determinar a viabilidade da explotación 
antes da súa aprobación como plan de xestión trianual e incorporación ao Plan xeral de 
explotación marisqueira ou, se é o caso, na orde que aprobe os plans de xestión trianuais de 
recursos específicos. 

 
3. A disposición transitoria cuarta número 2 do Decreto 153/2019, do 21 de novembro, establece 

que poderán presentarse plans de xestión de nova incorporación de recursos  específicos para o 
ano 2020 para recursos, útiles, equipos ou técnicas de marisqueo regulamentarios ou ámbitos 
zonais diferentes aos de vixencia prorrogada, no prazo dun mes contado desde o día seguinte 
ao de publicación deste decreto. Estes plans terán vixencia ata ao 31 de decembro de 2021. 

 
4. Os plans de xestión regulados pola Orde de 20 de decembro de 2018 pola que se aproban os 

plans de xestión para recursos específicos en Galicia para o ano 2019 foron prorrogados ata o 
31 de decembro de 2021 pola disposición transitoria segunda do Decreto 153/2019, do 21 de 
novembro. 

 
5. O artigo 68 da Orde do 30 de decembro de 2015 pola que se regula a explotación dos recursos 

específicos no ámbito da Comunidade Autónoma de Galicia (DOG Núm. 13 de 21 de xaneiro de 
2016) establece que o horario de traballo para a explotación de anemones será desde as 8.00 ás 
14.00 horas, de luns a venres en días laborais, se a explotación se realiza desde embarcación. 

 
6. O Real Decreto 463/2020, do 14 de marzo, polo que se declara o estado de alarma para a 

xestión da situación de crise sanitaria ocasionada polo covid-19 e as súas prórrogas,  establece 
na disposición adicional terceira, número 1, a suspensión dos termos e interrupción dos prazos 
para a tramitación dos procedementos das entidades do sector público. Esta disposición foi 
derrogada, con efectos do 1 de xuño, pola disposición derrogatoria única.2 do Real Decreto 

537/2020, do 22 de maio, e dende esa data reanúdase o computo dos prazos administrativos 
suspendidos, con efectos dende o 1 de xuño. 
 

 
Así pois, de acordo con todo o anterior e vista a proposta da dirección xeral de Desenvolvemento 
Pesqueiro, RESOLVO 
 
APROBAR o Plan de xestión de marisqueo de nova incorporación para a conservación e 
explotación de ANEMONE con técnicas de mergullo 2020-2021 presentado pola confraría de 
pescadores de Vilanova con vixencia dende a publicación desta resolución ata o 31 de decembro 
de 2021. 
 
O plan desenvolverase conforme ao plan presentado pola confraría e condicións establecidas a 
continuación: 
 
 
1. Ámbito do plan 

O ámbito do plan é: Submareal dende Rego do Alcade a Regato Aduana. 
 

Subzonas de explotación: 
• Zona 1: O Castelete-Negrenla. 
• Zona 2: Os Bois. 

• Zona 3: As Carballas. 

 

 
2. Obxectivos do plan, indicadores e estratexias de actuación para acadar unha xestión 

sustentable 
 
O plan desenvolverase atendendo ós obxectivos, indicadores e estratexias de actuación 
resumidos no anexo I. 

 

3. Participantes 

Número máximo de participantes:  7 mergulladores.  
 
A selección de embarcacións realizarase conforme á Resolución do 4 de maio de 2016, da 
Dirección Xeral de Desenvolvemento Pesqueiro, pola que se aproba o baremo para acceder ás 
modalidades de recursos específicos no permiso de explotación das embarcacións, así como 
para elaborar as listas e actualizar os méritos para o incremento do número de cotas de captura 
para as embarcacións incluídas nun plan de xestión de recursos específicos, modificada pola 
Resolución do 18 de maio de 2020. 

4. Plan de extracción e medidas de conservación 

 

a) Especies obxectivo e cotas de captura por persoa mariscadora e día 

A especie e cotas de captura autorizadas por persoa mariscadora e día serán: 

 

 
 

Especie 
Cotas por  

mergullador-a enrolado e a 
bordo/ día 

Cota por embarcación 

 

Anemonia viridis 

 
15 kg 

 
45 kg 

 
 

b) Tamaño mínimo de extracción: O peso mínimo será de 16,5 gramos/individuo.  

 

c) Horario: De 8:00 a 14:00 horas.  

 

En función da técnica de mergullo empregada a actividade desenvolverase no horario é o 
seguinte: 

1. Mergullo en apnea: de 8:00 a 14:00 horas. 

2. Mergullo con subministro en superficie: de 9:00 a 14:00 horas. 

 

d) Arte a empregar: Modalidade de mergullo en apnea e con subministro en superficie. Para a 
extracción de anemones poderán empregaranse rasquetas e coitelos. 

 

e) Calendario anual previsto de extracción: Xaneiro, febreiro e de xullo a decembro.  

 

f) Número probable de días máximo anual: 40 días.   

 

g) Puntos de control: Porto de Vilanova. 

 
 
5. Accións de coidado, control, seguimento, protección e vixilancia dos bancos 

marisqueiros: Accións de vixilancia por gardapescas durante a vixencia do plan e  en todo o 
seu ámbito.  

6. Plan de comercialización 

a) Lonxas e/ou centro de venda: Lonxa de Vilanova. 
 

b) Tamaño mínimo de comercialización: Peso de 16,5 gramos/individuo. 
 
 

7. Renovación das habilitacións do plan. 

As prescricións especificas anuais contidas no plan de xestión non computarán para a 
renovación da modalidade porque non están recollidas no plan financeiro. 

 
 

8.  Desenvolvemento do plan de xestión 

A xefatura territorial da Consellería do Mar en Vigo autorizará o desenvolvemento das 
actividades de marisqueo dos plans de xestión, logo de petición da entidade titular do plan, e 
polo tempo establecido nas resolucións de autorización, conforme ao artigo 20 Decreto 
153/2019, do 21 de novembro. 

 

Con anterioridade á apertura do plan de xestión a entidade acreditará ante a xefatura territorial 
que realizou a notificación da actividade ante a Administración Marítima correspondente, de 
acordo co establecido no artigo 61 do Real Decreto 550/2020, do 2 de xuño, polo que se 
determinan as condicións de seguridade das actividades de mergullo.  

 

9. Adaptacións das medidas de xestión durante o desenvolvemento do plan 

As medidas de xestión aprobadas poderán ser adaptadas de conformidade co establecido no 
artigo 21 do Decreto 153/2019, do 21 de novembro e no artigo 58 da orde do 30 de decembro de 
2015 pola que se regula a explotación dos recursos específicos no ámbito da Comunidade 
Autónoma de Galicia. 

 
10. Control e seguimento 

Para mellorar a xestión dos bancos e evitar situacións de sobrepesca realizarase un control do 
esforzo pesqueiro, e remitiran regularmente a información necesaria para o seguimento da 
explotación á xefatura territorial correspondente (FTP), de xeito que coa solicitude de apertura os 
técnicos deberán dispor dos datos anteriores. 
 
 

Contra esta resolución, que esgota a vía administrativa, poderá interpoñerse, ante a conselleira do 
Mar, recurso potestativo de reposición no prazo dun mes contado dende o día seguinte ao da súa 
notificación ou recurso contencioso- administrativo ante a sala do contencioso- administrativo do 

Tribunal Superior de Xustiza, no prazo de dous meses contados a partir do día seguinte ao da súa 
notificación, segundo o establecido nos artigos 123 e 124 da Lei 39/2015, do 1 de outubro, de 
Procedemento Administrativo Común das Administracións Públicas (BOE núm. 236, do 
02/10/2015). En todo caso, non se poderá interpoñer recurso contencioso- administrativo ata que 
sexa resolto expresamente ou se produza a desestimación presunta do recurso potestativo de 
reposición. 
 
Esta resolución notifícase á confraría de pescadores de Vilanova consonte ó artigo 40 da Lei 
39/2015 do 1 de outubro. 
 
A conselleira do Mar         
Rosa Mª Quintana Carballo 
(Sinatura electrónica)

ANEXO I 
Obxectivos biolóxicos: 
 

Especies Obxectivo Xeral Obxectivo operacional Indicador Variable Unidades 
Valor 
ano 1 

Valor 
ano 2 

Nivel 
referencia 
anos 1, 2  

Anemonia 

viridis 

Incrementar/ manter o 
stock 

Incrementar/manter a 
abundancia en primavera 

Índice de abundancia 
total en primavera 

Densidade ind/m² 9 9 

19,39 (máxima 
densidade 

observada nas 
zonas do plan) 

 
 

Estratexias a adoptar para acadar os obxectivos 
 
Para o control de abundancia en primavera deseñouse unha estratexia de extracción adaptativa axeitada como modo de xestión, que asegure o mantemento das 
densidades do recurso nos bancos: 
 
- Seguirase a evolución de todos os bancos en primavera mediante mostraxe directa e independente das capturas, aplicando un maior esforzo nos bancos máis 
representativos. 
 
- Realizarase un seguimento continuo da explotación a través dos datos de capturas e información derivada, como as capturas por unidade de esforzo ou tempo de 
traballo.  
 
- Con periodicidade mensual realizaranse controis de pesos dos exemplares capturados, e observarase se existe diminución do peso dos exemplares capturados ou 
aumento da presencia de exemplares non comerciais nas capturas. 
 
Os resultados destes seguimentos trasladaranse ao sector para que adopten as melloras necesarias na planificación da extracción (variación de cotas, rotación de 
zonas, etc.) 

ANEXO I (continuación) 
 
Obxectivos ecolóxicos: 
 

Bancos Obxectivo Xeral Obxectivo operacional Indicador Variable Unidades 
Valor 
ano 1 

Valor 
ano 2 

Nivel 
referencia 
anos 1, 2 

Todo o 
ámbito 

Controlar a presenza de 
lixo mariño 

Incrementar/ Manter o esforzo 
de limpeza de lixo mariño 

Presenza de lixo 
mariño 

Porcentaxe de mostras 
con presenza de lixo 
mariño 

% 10 5 1 

 

Estratexias a adoptar para acadar os obxectivos 
 
Rexistrarase a presenza de lixo mariño nas mostraxes realizadas e promocionarase a súa retirada durante os días de extracción do plan.  
 
Entrevistarase semanalmente aos mergulladores preguntándolles pola presenza ou ausencia de lixo nas zonas de traballo. No caso de que se detecte a súa 
presenza, traerase a porto, levando un control da cantidade e tipo de lixo presente, antes da súa xestión. 

 
 
Obxectivos socioeconómicos: 
 

Obxectivo Xeral Obxectivo operacional Indicador Variable Unidades 
Valor 
ano 1 

Valor 
ano 2 

Nivel 
referencia 
anos 1, 2 

Mellorar / manter  as 
rendas dos participantes 

Incrementar/Manter os ingresos dos 
participantes na especie obxectivo 

Ingresos medios anuais por  
participante pola especie 
obxectivo 

€/participante/ano € 0 3.780 5.400 

 

 

Estratexias a adoptar para acadar os obxectivos 
 
Sendo un plan que se inicia de novo, procurarase  acadar, para posteriormente manter, unha renda suficiente de acordo ao esforzo realizado, que faga deste un 
recurso atractivo, que serva da alternativa aos outros recursos específicos unha parte do ano. Este nivel de rendas acadarase asegurando unha calidade aceptable e 
homoxénea nas capturas, e fornecendo recurso conforme á demanda, de modo que se obteñan uns prezos medio de venda axeitados. 

